
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
___  _____________  2019  թվական  N  ____  Ա

ՊԱՅՄԱՆԱԳՐԱՅԻՆ ՊԱՐՏԱՎՈՐՈՒԹՅՈՒՆԸ ՆԵՐԵԼՈՒ ՄԱՍԻՆ

Ղեկավարվելով ՀՀ քաղաքացիական օրենսգրքի 423-րդ հոդվածի 1-ին մասով և «Հայաստանի Հանրապետության բյուջետային համակարգի մասին» ՀՀ օրենքի 23-րդ հոդվածի 5-րդ մասով.
«Թույլատրել ՀՀ բարձր տեխնոլոգիական արդյունաբերության նախարարությանը` ՀՀ բարձր տեխնոլոգիական արդյունաբերության նախարարության և «Առաջատար տեխնոլոգիաների ձեռնարկությունների միություն» հասարակական կազմակերպության միջև 2019 թվականի մայիսի 10-ի «Պետության կողմից  դրամաշնորհի ձևով տրամադրվող ֆինանսական աջակցության գումարների օգտագործման մասին» պայմանագրում և ՀՀ վարչապետի 2019 թվականի մարտի 14-ի N238-Լ որոշման 2-րդ կետի համաձայն կնքված համաձայնագրերում փոփոխություններ կատարելու միջոցով  «Առաջատար տեխնոլոգիաների ձեռնարկությունների միություն» հասարակական կազմակերպությանը ներել 2015-2019 թվականների Տեղեկատվական տեխնոլոգիաների ու ծառայությունների համաշխարհային Ալյանսին (WITSA) երաշխիքային կանխավճարն իրականացնելու նպատակով պետության կողմից տրամադրված և դեռևս ՀՀ պետական բյուջե չվերադարձված  348,530.6 հազար դրամի պայմանագրային պարտավորությունը»: 
	




ՀԻՄՆԱՎՈՐՈՒՄ

 ՀՀ կառավարության «Պայմանագրային պարտավորությունը ներելու մասին» որոշման նախագծի ընդունման 
 	Որոշման նախագծի ընդունումը պայմանավորված է հետևյալ պատճառաբանությամբ
Առաջատար տեխնոլոգիաների ձեռնարկությունների միությունը (այսուհետ` ԱՏՁՄ) 2019 թվականի հոկտեմբերին դիմել էր ՀՀ փոխվարչապետ Տ.Ավինյանին` առաջարկելով, որ «WCIT 2019» միջոցառման կազմակերպման ծախսերը նախատեսվածից գերազանցելու պատճառով 2019 թվականի մայիսի 10-ի «Պետության կողմից դրամաշնորհի ձևով տրամադրվող ֆինանսական աջակցության գումարների օգտագործման մասին» պայմանագրում կատարվեն փոփոխություններ` ՀՀ պետական բյուջե վերադարձման ենթակա 348,5 մլն. դրամ երաշխիքային անդամավճարի վերադարձը չեղարկելու և նշված գումարը ԱՏՁՄ-ի կողմից ստանձնած պարտավորությունների մարմանն ուղղելու համար:  
Առաջատար տեխնոլոգիաների ձեռնարկությունների միության (ԱՏՁՄ), ՀՀ էկոնոմիկայի նախարարության և ՀՀ բարձր տեխնոլոգիական արդյունաբերության նախարարության (Տրանսպորտի, կապի և ՏՏ նախարարություն) միջև 2015-2019թթ.-ին կնքված համապատասխան պայմանագրերի համաձայն որպես ՏՏՀՀ 2019 համաժողովի երաշխիքային վճար ՀՀ պետական բյուջեից ստացվել ՏՏ համաշխարհային ալյանսին է փոխանցվել 361.7 մլն.դրամ  կամ 750 000 ԱՄՆ դոլար:  Ներկայումս ԱՏՁՄ-ի կողմից ՀՀ պետական բյուջե հետ է վերադարձվել 13,1 մլն դրամ (տարբերությունը` 348.6 մլն դրամ, որը ենթակա է հետ վերադարձման ՀՀ պետական բյուջե): 
 Միջոցառման կազմակերպման ընթացքում իրականացվել են նախատեսվածից ավել ծախսեր, մասնավորապես Հանրապետության հրապարակում կազմակերպված WCIT 2019  պաշտոնական բացման համերգի և ՏՏՀՀ 2019 կազմակերպման օրերին մշակութային ծախսերը գերազանցել են 710.0 մլն դրամը (ՀՀ պետական բյուջեից տրամադրվել է 450.0 մլն դրամ), իսկ ընդհանուր ծախսերը կազմել են շուրջ 2.5 մլրդ դրամ, իսկ ստացված եկամուտները բավարար չեն ծախսերը ամբողջական փոխհատուցելու համար: 
Միաժամանակ նկատի ունենալով, որ միջոցառման ծախսերի ՀՀ պետական բյուջեից ֆինանսավորված գումարների վերադարձը նախատեսված է եղել դեռևս 2015 թվականից` յուրաքանչյուր տարի կնքված դրամաշնորհների տրամադրման պայմանագրերով և նման պահանջ սահմանվել է նաև ՀՀ վարչապետի 2019 թվականի մարտի 14-ի «Տեղեկատվական տեխնոլոգիաների համաշխարհային համաժողով-2019» միջոցառման ծրագիրը, միջոցառման կազմակերպման նախահաշիվը և միջոցառման անցկացման ժամանակացույցը հաստատելու մասին» N 238-Լ որոշման 2-րդ կետով, նշված նախագծով առաջարկվում է թույլատրել ՀՀ բարձր տեխնոլոգիական արդյունաբերության նախարարությանը` վերոհիշյալ համաձայնագրերում փոփոխություններ կատարելու միջոցով  «Առաջատար տեխնոլոգիաների ձեռնարկությունների միություն» հասարակական կազմակերպությանը զիջել 2015-2019 թվականների Տեղեկատվական տեխնոլոգիաների ու ծառայությունների համաշխարհային Ալյանսին (WITSA) երաշխիքային կանխավճարն իրականացնելու նպատակով պետության կողմից տրամադրված և դեռևս ՀՀ պետական բյուջե չվերադարձված  348,530.6 հազար դրամի պայմանագրային պարտավորությունը: 




ՏԵՂԵԿԱՆՔ
ՀՀ կառավարության «Պայմանագրային պարտավորությունը ներելու մասին» որոշման  նախագծի  ընդունման  կապակցությամբ  այլ  իրավական  ակտերում  փոփոխություններ կամ լրացումներ  կատարելու  անհրաժեշտության կամ բացակայության  մասին

ՀՀ կառավարության «Պայմանագրային պարտավորությունը ներելու մասին» որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
								 	   

ՏԵՂԵԿԱՆՔ
ՀՀ կառավարության «Պայմանագրային պարտավորությունը ներելու մասին» որոշման  նախագծի  ընդունման  կապակցությամբ  պետական  բյուջեում  ծախսերի  և  եկամուտների  ավելացման  կամ  նվազման  մասին

ՀՀ կառավարության «Պայմանագրային պարտավորությունը ներելու մասին»  որոշման ընդունման կապակցությամբ պետական բյուջեում լրացուցիչ ծախսերի անհրաժեշտություն չի առաջացնում:

ՑԱՆԿ
ՀՀ կառավարության «Պայմանագրային պարտավորությունը ներելու մասին» որոշման  նախագծի  հեղինակների  (մշակողների)

ՀՀ կառավարության «Պայմանագրային պարտավորությունը ներելու մասին»  որոշման նախագիծը մշակվել է Հայաստանի Հանրապետության բարձր տեխնոլոգիական արդյունաբերության նախարարության ֆինանսատնտեսագիտական վարչության կողմից:
						

ՑԱՆԿ
Իրավական ակտերի,  որոնց հիման վրա կամ որոնցից օգտվելով մշակվել է ՀՀ կառավարության «Պայմանագրային պարտավորությունը ներելու մասին» որոշման նախագիծը

ՀՀ կառավարության «Պայմանագրային պարտավորությունը ներելու մասին»  որոշման նախագիծը  մշակվել է «Նորմատիվ իրավական ակտերի մասին» և «Բյուջետային համակարգի մասին» ՀՀ օրենքների հիման վրա:



ՏԵՂԵԿԱՆՔ
ՀՀ կառավարության  «Պայմանագրային պարտավորությունը ներելու մասին» որոշման նախագծի վերաբերյալ  շահագրգիռ մարմիններից ստացված առաջարկությունների վերաբերյալ

	Առաջարկության հեղինակը¸
Գրության ստացման ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխու-թյունները

	ՀՀ ֆինանսների նախարարություն
	Հարգելի պարոն Արշակյան
Ձեր 16.12.2019թ. N 01/15.1/12439-2019 գրությամբ ներկայացված՝ «Հայաստանի Հանրապետության վարչապետի 2019 թվականի մարտի 14-ի «Տեղեկատվական տեխնոլոգիաների համաշխարհային համաժողով-2019» միջոցառման ծրագիրը, միջոցառման կազմակերպման նախահաշիվը և միջոցառման անցկացման ժամանակացույցը հաստատելու մասին» N238-Լ որոշման մեջ լրացում կատարելու մասին» ՀՀ վարչապետի որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է թույլատրել ՀՀ բարձր տեխնոլոգիական արդյունաբերության նախարարությանը` ՀՀ բարձր տեխնոլոգիական արդյունաբերության նախարարության և «Առաջատար տեխնոլոգիաների ձեռնարկությունների միություն» հասարակական կազմակերպության միջև 2019 թվականի մայիսի 10-ի «Պետության կողմից  դրամաշնորհի ձևով տրամադրվող ֆինանսական աջակցության գումարների օգտագործման մասին» պայմանագրում և ՀՀ վարչապետի 2019 թվականի մարտի 14-ի N238-Լ որոշման 2-րդ կետի համաձայն կնքված համաձայնագրերում փոփոխություններ կատարելու միջոցով «Առաջատար տեխնոլոգիաների ձեռնարկությունների միություն» հասարակական կազմակերպությանը զիջել 2015-2019 թվականների Տեղեկատվական տեխնոլոգիաների ու ծառայությունների համաշխարհային Ալյանսին (WITSA) երաշխիքային կանխավճարն իրականացնելու նպատակով պետության կողմից տրամադրված և դեռևս ՀՀ պետական բյուջե չվերադարձված 348,530.6 հազար դրամի պայմանագրային պարտավորությունը:
Հարկ ենք համարում նշել, որ ՀՀ վարչապետի 2019 թվականի մարտի 14-ի N238-Լ որոշման 2-րդ կետի համաձայն՝ Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարին հանձնարարվել է Հայաստանի Հանրապետության կառավարության անունից Առաջատար տեխնոլոգիաների ձեռնարկությունների միության հետ կնքել համաձայնագիր` «Տեղեկատվական տեխնոլոգիաների համաշխարհային համաժողով-2019» միջոցառման հովանավորներից լրացուցիչ գումարների ներգրավման, դրանց հաշվին ծախսերի իրականացման չափանիշների որոշման, միջոցառման համար ձեռք բերված գույքի հետագա տնօրինման որոշումների ընդունման, լրացուցիչ գումարների հավաքագրման և Հայաստանի Հանրապետության կառավարություն վերադարձման մեխանիզմների սահմանման մասին:
ՀՀ քաղաքացիական օրենսգրքի (այսուհետ՝ Օրենսգիրք) 423-րդ հոդվածի 1-ին մասի համաձայն՝ պարտավորությունը լրիվ կամ մասնակի դադարում է օրենքով, այլ իրավական ակտերով կամ պայմանագրով նախատեսված հիմքերով:
Օրենսգրքի 431-րդ հոդվածով սահմանված է պարտքի ներումը՝ որպես պարտավորության դադարման հիմք:
Օրենսգրքի 431-րդ հոդվածի համաձայն՝ պարտավորությունը դադարում է պարտատիրոջ կողմից պարտապանին իր պարտականություններից ազատելով (պարտքը ներելով), եթե դա չի խախտում պարտատիրոջ գույքի նկատմամբ այլ անձանց իրավունքները:
Այսպիսով, պարտքը ներելու միջոցով պարտատերը պարտապանին ազատում է գույքային պարտականությունների կատարումից:
«Հայաստանի Հանրապետության բյուջետային համակարգի մասին» ՀՀ օրենքի (այսուհետ՝ Օրենք) 17-րդ հոդվածի 1-ին մասի համաձայն՝ պետական բյուջեի եկամուտների աղբյուրներն են՝
(…) ե) այլ եկամուտներ:
Նույն հոդվածի 5-րդ մասի ժբ) կետի համաձայն՝ այլ եկամուտներն են օրենքով և իրավական այլ ակտերով սահմանված՝ պետական բյուջե մուտքագրվող այլ եկամուտները:
Օրենքի 23-րդ հոդվածի 5-րդ մասի համաձայն՝ պետական բյուջեի կատարման պատասխանատուն կառավարությունն է:
Հարկ է նկատի ունենալ, որ 2015-2019 թվականների Տեղեկատվական տեխնոլոգիաների ու ծառայությունների համաշխարհային Ալյանսին (WITSA) երաշխիքային կանխավճարն իրականացնելու նպատակով պետության կողմից տրամադրված և դեռևս ՀՀ պետական բյուջե չվերադարձված 348,530.6 հազար դրամի պայմանագրային պարտավորությունը Օրենքի իմաստով համարվում է պետական բյուջեի եկամուտ, իսկ պետական բյուջեի կատարման պատասխանատուն կառավարությունն է:
Ելնելով վերոգրյալից և հաշվի առնելով այն հանգամանքը, որ Նախագծով առաջարկվում է պարտքը ներելու միջոցով դադարեցնել պետական բյուջեի այլ եկամուտի աղբյուր հանդիսացող պարտավորություններ՝ գտնում ենք, որ առաջարկվող փոփոխությունները պետք է արժանանան ՀՀ կառավարության հավանությանը, և ՀՀ պետական բյուջե չվերադարձված 348,530.6 հազար դրամի պայմանագրային պարտավորությունը կարող է ներվել ՀՀ կառավարության կողմից համապատասխան իրավական ակտ ընդունելու դեպքում:

	ՀՀ ֆինանսների նախարարության առաջարկությունն ընդունվել է, որոշման նախագիծը լրամշակվել է և ներկայացվել է ՀՀ կառավարության որոշման նախագիծ` նույն բովանդակությամբ: 
Նշված առաջարկությունը քննարկվել է և հավանության է արժանացել նաև ֆինանսատնտեսական նախարարական կոմիտեի 2019 թվականի դեկտեմբերի 20-ի նիստում: 
	

	ՀՀ արդարադատության նախարարություն
	ԿԱՐԾԻՔ
«Հայաստանի Հանրապետության վարչապետի 2019 թվականի մարտի 14-ի «Տեղեկատվական տեխնոլոգիաների համաշխարհային համաժողով-2019» միջոցառման ծրագիրը, միջոցառման կազմակերպման նախահաշիվը և միջոցառման անցկացման ժամանակացույցը հաստատելու մասին» թիվ 238-Լ որոշման մեջ լրացում կատարելու մասին» Հայաստանի Հանրապետության  վարչապետի  որոշման նախագծի վերաբերյալ
1.Նախագծի վերնագրում անհրաժեշտ է կրճատ նշել ՀՀ վարչապետի 2019 թվականի մարտի 14-ի թիվ 238-Լ որոշման անվանումը: Սույն դիտողությունը բխում է «Նորմատիվ իրավական ակտերի մասին» Հայաստանի Հանրապետության օրենքի 12-րդ հոդվածի 5-րդ մասի պահանջներից:
         2.Նախագիծն անհրաժեշտ է համաձայնեցնել ՀՀ ֆինանսների նախարարության հետ:
	Որոշման նախագիծը լրամշակվել է և ներկայացվել է ՀՀ կառավարության որոշման նախագիծ
	



